Pjatnicja váij, večurňa

Stichíry na Hospodi vozzvach 

hl. 8 samohlasen: Dušepoléznuju soveršívše četyredesjátnicu, * i svjatúju sedmícu strásti Tvojejá, prósim víďiti čelovikoľúbče, * jéže prosláviti v néj velíčija Tvojá, * i neizrečénnoje nás rádi smotrénije Tvojé, * jedinomúdrenno vospivájuše: * Hóspodi sláva Tebí. 2x 
Múčeničen: Múčenicy Hóspodni* molíte Bóha nášeho, * i isprosíte dušám nášym mnóžestvo ščedrót, * i očiščénije mnóhich prehrišénij, molímsja.

hl.6 Hóspodi Lázarev choťá hrób víďiti, * vóleju choťáj vo hrób vselítisja voprošál jesí: hďí položíste jehó, * uvíďiv že jéže ne nevídal jesí, * i vozhlašál, jehóže ľúbil jesí. * Lázare hrjadí vón* i poslušáv bezdychánnyj, * dychánije dajúščaho jemú, * Tebé Spása dušám nášym. 2x 
Hóspodi, na hrób četverodnévnaho prišél jesí Lázarja, * i nad hróbom slézy prolijáv, * mértveca četverodnévna vozstávil jesí, Kláse životá. * Ťímže smérť svjazána býsť hlásom: * pelený razrušíšasja rukámi. * Tohdá rádosti ispólnisja mnóžestvo učeník, * i jedíno ot vsích slušášesja sohlásije: * blahoslovén jesí Spáse, pomíluj nás. 2x
Hóspodi, hlás Tvój razruší ádovo cárstvije, * i slóvo vlásti Tvojejá vozstávi iz hróba četverodnévnaho, * i býsť Lázar pakibýtija proobražénije spasíteľnoje. * Vsjá vozmóžna Tebí Vladýko vsích Carjú, * dáruj rabóm Tvojím očiščénije, * i véliju mílosť.

Hóspodi uvíriti choťá učenikóm tvojím* iz mértvych Tvojé voskresénije, * na hrób Lázarev prišél jesí: * i vozhlasívšu Ti sehó, * ád pľinísja, i otpustí četverodnévna, * vopijúšča Tebí: * blahoslovénnyj Hóspodi sláva Tebí.

Hóspodi pojém učenikí Tvojá, * vo Viftániju prišél jesí, * da vozstáviši Lázarja: * i proslezívsja nad ním zakónom jestestvá čelovíča, * jáko Bóh tohó četverodnévna vozdvíhl jesí, * i vopijáše Tí Spáse: * blaholsovénnyj Hóspodi sláva Tebí.

Sláva: hl. 8: Predstáv hróbu Lázarevu Spáse náš, * i vozhlasív mértvaho, * jáko ot sná voskresíl jesí: * otrjásetľínije netľínija mánijem, * i izýde slóvom, svjazánnyj ukrójmi. * Vsjá móžeši, svjá Tebí rabotájut čelovikoľúbče, * vsjá povinújutsja Tí, Spáse náš, sláva Tebí.

I nýňi:, hl. 8: Dušepoléznuju soveršívše četeredesjátnicu vozopijím: * rádujsja hráde Vivtánije, ótečestvo Lázarevo. * Rádujtesja Mártha i Maríja, tohó sestrý. * Zaútra bo Christós prichódit, oživíti hlohólom uméršaho bráta: * jehóže hlás uslýšav, hórkij i nesýtyj ád, * stráchom vostrepetáv, i véľmi vozstenáv, * otpústit Lázarja ukrójmi obvjázana: * jehóže čudesí sobór jevréjskij udivívsja, * s váijem i vitvmi tohó srjáščut, * javjatsja pochvaľájuščiji ďíti, * jemúže zavíďat ótcy. * Blahoslovén hrjadýj vo ímja Hóspodne Cár Izráilev.
1. Prokímen, hl. 6: Pómošč náša vo ímja Hóspoda, sotvóršaho nébo i zémľu.

Stích: Jáko ášče ne Hóspoď by býl v nás, da rečét úbo Izráiľ. 

Gn 49,33;8,1-26
2. Prokímen, hl. 4: Naďíjuščijisja na Hóspoda jáko hóra Sijón ne podvížitsja vo vík.

Stích: Jáko ne ostávit Hóspoď žézla hríšnych na žrébij právednych 

Pritč 31,8-32.
V pjatnicu váij, Povečérije velíkoje.

Kánon hl.1

Písň 1

Irmos: Písň pobídnuju pojím vsí Bóhu, sotvóršemu dívnaja čudesá, mýščeju vysókoju,i spásšemu Izráiľa, jáko proslávisja.

Pripív. Sláva tebí, Bóže náš, sláva tebí.

Mértva četverodnévna voskresív Spáse mój Lázarja, tlí izminíl jesí mýšceju vysókoju, i pokazál jesí jáko síľnyj vlásť tvojú.

Vozhasív Lázarja iz hróba, ábije voskresíl jesí: no ád dóľi hórci rydáše, i steňá trepetáše, Spáse, vlásti tvojejá.

Proslezíl jesí Hópsodi, nad Lázarem, pokazúja voploščénije smotrénija tvojehó, i jáko jestestvóm Bóh sýj, jestestvóm po nám býl jesí čelovík.

Márthiny slézy i Maríjiny uitolíl jesí Hóspodi, iz mértvych Lázarja voskresív Spáse, i pokazáv oduchovlénna mértvaho, vlástiju tvojéju.

Zakónom jestestvá čelovíča voprosíl jesí, Vladýko: hďí položén býsť Lázar? Pokazúja vsím Spáse, ístinnoje jéže k nám smotrénije tvojé.

Zaklépy sokrušíl jesí tohdá ádovy, vozhlasív Lázarja, i deržávu strjásl jesí borcá, i pokoríl jersí préžde krestá, trepetáti tebé, jedíne Spáse.

Svjázňa Lázarja, ot áda deržímaho Vladýko, jáko Bóh predvaríl jesí, i razrišíl jesí ot úz: K tvojemú bo vsjá Síľne, ídut poveľíniju.

Sláva: Otcá proslávim, Sýna, i Dúcha, Trójcu nerazďíľnuju, vo jedínici jestestvá, i so ánhely jú, jáko jedínnaho nesozdánnaho Bóha slavoslóvim.

I nýňi: Bohoródičen: Neprelóžno rodilá jesí Ďívo Máti Sozdáteľa jestestvá, ot svjatáho Dúcha, po blahovoléniju Ótču bývša jéže jesmý, kromí izminénija i smišénija.

Irmos: Písň pobídnuju pojím vsí Bóhu, sotvóršemu dívnaja čudesá, mýščeju vysókoju,i spásšemu Izráiľa, jáko proslávisja.

Písň 2

Irmós: Vonmí nébo i vozhlahóľu, i vospojú Chrisá, jedínaho čelovikoľúbca.

Sláva tebí vozhlasívšemu tókmo, i iz hróba mértva četverodnévna drúha vozdvíhšemu Lázarja.

Uslýša hlása tvojehó bezdúšnyj, i oduševlén ot mértvych vostá ábije, slávja ťá Hóspodi.

Poveľínije živonósnaho hlása tvojehó prijím, smerďáščij vostá ot hróba, Spáse mój, Lázar.

Proslezílsja jesí nad drúhom, Spáse mój, uvirjája náše, jákože nosíl jesí, jestestvó, i sehó voskresíl jesí.

Vostrepetá jákože víďi ád, páki tekúšča ábije svjázana ukrójmi, hlásom k zďíšnemu životú.

Užasóšasja jevréjstiji naródy jehdá vozhlasív Spáse, voskresíl jesí, slóvom smerďáščaho Lázarja.

Sotrjasóšasja sokróvišča ádova, jáko oduševlén býsť ábije nízu Lázar, tohdá hlásom oživívšaho.

Irmós: Vonmí nébo i vozhlahóľu, i vospojú Chrisá, jedínaho čelovikoľúbca.

Písň 3

Irmos: Kámeň, jehóže ne brehóša zížduščiji, séj býsť vo hlavú úhla. Tój jésť kámeň, na némže utverdí cérkov Christós, júže ot jazýk iskupí.

Čúdo stránnoje i preslávnoje, káko Sozdáteľ vsích, jéže ne víďaše, jáko ne vídyj voprošáše: Hďí ležít, jehóže rydájete? Hďí pohrebésja Lázar, jehóže pomáľi iz mértvych žíva vám voskrešú áz?

Kámeň, jehóže tebí privalíša pohrébšji ťá, sehó vzjáti Isús poveľív, ábije voskresí ťá, vozhlasív tebí: Lázare vostáni, hrjadí ko mňí, da tvojehó ád ustrašítsja hlása.

Mártha i Maríja Hóspodi, rydáňmi vopijásťi: Sé jehóže ľubíl jesí četverodnéven smerdít: ášče bý jesí býl zďí, tohdá ne bý úmerl Lázar. No jáko ne razlúčen vezďí, sehó ábije vozhlasív vozdvíhl jesí.

Prolijáv nád drúhom slézy smotrénija rádi, pokazál jesí plóť ot nás vzémlemuju, suščestvóm ne mňínijem Spáse, sojedinívšujusja tebí, i jáko čelovikoľúbec Bóh, sehó ábije vozhlasív vozdvíhl jesí.

Uvý mňí voístinnu, nýňi pohibóch, vopijáše ád, síce vozhlašáše smérti hlahóľa: sé Nazorjanín dóľnaja vozdvizá, i utróbu mojú posikája, bezdychánna mértva vozhlasív vozdvíže.

Hďí jevréjskoje bezúmije? Hďí nevírije? Dokóľi čuždíji, dokóľi lestcý, zrité uméršaho hlásom ischoďášča, i ne vírujete Christú? Voístinnu sýnove ťmý vsí vý.

Sláva: Jedínaho ot Trójcy vím ťá, ášče i voplotílsja jesí, jedínaho i slávľu, Sýna voploščénna, ot Bohoródicy bezsímenno prozjábšaho, i so Otcém i Dúchom jedínaho Sýna slavoslóvima.

I nýňi: Bohoródičen: Stránnoje i strášnoje viďínije smotrénija, jéže predzríša nelóžniji prorócy Ďívu Bohoródicu: bezsímenno úbo začénšuju, i netľínno róždšuju Bóha, prebyvájuščuju že po roždeství čístuju.

Irmos: Kámeň, jehóže ne brehóša zížduščiji, séj býsť vo hlavú úhla. Tój jésť kámeň, na némže utverdí cérkov Christós, júže ot jazýk iskupí.

Písň 4

Irmos: Vzjátsja sólnce, i luná stá v číňi svojém, voznéslsja jesí dolhoterpilíve na drévo, i vodruzíl jesí na ném cérkov tvojú.

Proslezílsja jesí Hóspodi nad Lázarem, pokazáv jáko čelovík jesí, i vozdvíhl jesí Vladýko uméršaho, i pokazál jesí ľúdem, jáko Sýn jesí Bóžij.

Bezdychánnyj uslýša poveľínije tvojé, hrjadí vón Lázare, tekíj vostáše s pelenámi, i skakáše, Bláže, pokazúja deržávu tvojú.

Márthiny slézy i Maríjiny utolíl jesí Christé Bóže, vozhlasív Lázarja samovlástno, vozdvíhl jesí hlásom, i poklonísja tebí.

Proslezívsja jáko čelovík nád Lázarem, vozdvíhl jesí jehó jáko Bóh. Voprosíl jesí: Hďí pohrebésja četverodnévnyj? Uvirjajá, Bláže, vočelovíčenije tvojé.

Strásti známenija  i krestá tvojehó, uvirjáti choťá Bláže, ádovo nesýtnoje črévo rasterzáv, vozstávil jesí jáko Bóh četverodnévnaho.

Któ víďi, któ slýša, jáko vostá čelovík mértvyj smerďáščij? Ilijá úbo vozdvižé i Jeliséj, no ne ot hróba, no nižé četverodnévna.

Pojém tvojé Hóspodi, mohútstvo, pojém i strásti Christé: óňim bo jáko blahoutróben čudoďíjstvoval jesí, sími že smotríteľno ját jesí jáko čelovík.

Bóh jesí i čelovík, ístinstvujaj veščmí i imený, predstál jesí hróbu plótiju Slóve, i vozdvíhl jesí jáko Bóh četverodnévnaho.

Užasóšasja Vladýko, jevréjstiji národy, jáko víďiša vozstávša mértva iz hróba Lázarja so hlásom tvojím, i prebýša nepokorlívy čudesém tvojím.

Sláva: Beznačáľno vozsijál jesí ot Otcá tvojehó, jáko jedín sýj ot trójcy Spáse, v ľíto v Dúsi iz ďívstvennych tý prošél jesí krovéj, plóť vzém presúščestvennyj.

I nýňi: Bohoródičen: Začátije bezsímennoje Bohoródicy, roždestvó kromí strásti tľínija: Bóh bo obojá čudoďíjstvovavyj istoščí sebé, da nám sojedinítsja.

Irmos: Vzjátsja sólnce, i luná stá v číňi svojém, voznéslsja jesí dolhoterpilíve na drévo, i vodruzíl jesí na ném cérkov tvojú.

Písň 5

Irmos: Tvój mír dážď nám Sýne Bóžij, inóho bo rázvi tebé Bóha ne znájem, i ímja tvojé imenújem, jáko Bóh živých i mértvych jesí.

Žízň sýj Hóspodi, i svít ístinnyj, Lázarja vozhlasív voskresíl jesí: Jáko sílen bo vsím pokazál jesí, jáko Bóh živých i mértvych jesí.

Nesterpímoje tvojé poveľínije Isúse, ne terpjá ád mnóhich prijémyj ubojásja, i četverodnévna súšča Lázarja, so hlásom žíva, a ne mértva dajáše.

Pérsť sovokúpľ dúchu, drévle brénije dúchom žízni, odušívyj Slóve slóvom tvojím: I nýňi že slóvom voskresíl jesí ot tlí drúha iz preispódnich.

Mániju tvojemú Hóspodi, soprotivísja niktóže: jehdá bo mértvaho hlasíl jesí Lázarja ábije bezdychánnyj vostaváše, i úzy nosjá, noháma choždáše.

O judéjskoje bezúmije! O omračénije vrahóv! Któ víďi mertvecá iz hróba vostajúšča? Ilijá drévle voskresí, no ne ot hróba, no nižé četverodnévna.

Nepobidíme dolhoterpilíve, vsjá nás rádi tvorjáj jáko Bóh, i terpjáj jájo čelovík, pričástniki vsjá ný sotvorí cárstvija tvojehó, molítvami Lázarevymi.

Sláva: Beznačáľnaja, sobeznačáľnaja, jedinočestnája Trójce, Ótče vsederžíteľu, i Sýne, i Dúše svjatýj, jedínice svjatája triypostásnaja, súščyja ot Adáma spasáj, vírno ťá vospivájuščyja.

I nýňi: Bohoródičen: Prečístoje črévo tvojé osvjatí Čístaja, plóť iz nehó prijémyj prebožéstvennyj, v Trójci poklaňájemyj, iz Otcá Slóvo, i s Dúchom Bóh.

Irmos: Tvój mír dážď nám Sýne Bóžij, inóho bo rázvi tebé Bóha ne znájem, i ímja tvojé imenújem, jáko Bóh živých i mértvych jesí.

Písň 6

Irmos: Otvérhl mjá jesí vo hlubiný sérdca mórskaho, i spásl mjá jesí Spáse ot rabotý smértnyja, i razrišíl jesí úzy bezzakónij mojích.

Voprosíl jesí: Hďí jésť? Vsjá vídyj, proslezílsja jesí Spáse, jáko čelovík jestestvóm, vozdvíhl  mjá jesí mértva poveľínijem tvojím.

Vozhlasíl mjá jesí Spáse, iz áda preispódňaho, vopijét Lázar k tebí razrušíteľu áda, i vozdvíhl mjá jesí mértva poveľínijem tvojím.

Oďíjal mjá jesí Spáse, v brénnoje ťílo, i vdochnúl mí jesí žízň, i víďich svít tvój,  vozdvíhl mjá jesí mértva poveľínijem tvojím.

Odušíl jesí tý, bezdychánnyj óbraz plóti mojejá Spáse, sťahnúl mjá jesí kosťmí i žílami, i vozdvíhl mjá jesí mértva poveľínijem tvojím.

Vsesňídnoje rasterzáv črévo ádovo, istórhnul mjá jesí Spáse, tvojéju vlástiju, i vozdvíhl mjá jesí mértva poveľínijem tvojím.

Nosíl jesí Spáse, smišénije mojé vsecílo: sochraníl že jesí čístu pečístuju utróbu, iz nejáže prošél jesí voplotívsja, jedín sýj trójcy.

Sláva Trójčen: Trójce svjatája, proslavľáju tvojé blahoutróbije, i so ánhely pojú trisvjatúju písň: Pomíluj dúšy nás vospivájuščych ťá.

I nýňi: Bohoródičen: V prečístuju tojú utróbu vníde Slóvo, sobľudé že páki po roždeství sijú čístuju, Bohorodíteľnice, čúdo voístinnu preslávnoje.

Irmos: Otvérhl mjá jesí vo hlubiný sérdca mórskaho, i spásl mjá jesí Spáse ot rabotý smértnyja, i razrišíl jesí úzy bezzakónij mojích.

Písň 7

Irmos: Súščym v peščí otrokóm tvojím Spáse, ne prikosnúsja, nižé stuží óhň. Tohdá trijé, jáko jedíňimi ustý pojáchu, i blahoslovľáchu hlahóľušče: blahoslovén Bóh otéc nášych.

Nad mertvecém proslezílsja jesí Spáse čelovikoľúbče: Da pokážeši vsím ľúdem, jáko Bóh sýj, nás rádi čelovík javílsja jesí, i vóleju proslezílsja jesí, óbrazy nám predlahája serdéčnyja ľubvé.

Četverodnévnyj Lázar Spáse, jáko uslýša nízu hlás tvój, vostáv vospí ťá, i rádujasja síce vopijáše: Tý Bóh i Sozdáteľ mój, tebí poklaňájusja, i pojú voskresívšaho mjá.

Ášče i úzami obložén jésm, Lázar nízu vopijáše svobodíteľu: no nikákože vo črévi prebúdu ádovi, ášče tókmo vozzovéši mjá, Lázare, hrjadí vón: Tý bo svít mój i živót.

Moľú ťá Lázare, ád rečé, vostáni, izýdi ot zaklépov mojích skóro, ottídi úbo: Dobró bo mňí jedínaho rydáti hórci otjémlema, néželi vsích, íchže préžde álča pohlotích.

O čtó kosníši Lázare, hlahólet, hrjadí vón, zovét stojá drúh tvój: Izýdi úbo, da i áz oslábu prijmú, otneľíže bo ťá sňidóch, na blevánije píšča ustrojísja mí.

Čtó ne vostáneši Lázare skóro, vozzvá iz dólu ád rydája? Čtó ne ábije voskrés tečéši otsjúdu? Da ne i druhích mí pľinít Christós, voskresív ťá.

Udivľájem býl jesí Vladýko Christé, čúdnaja tohdá soďílav mnóhaja, svít bo sľipým, hluchým že i úšy otvérzl jesí slóvom, i drúha Lázarja iz mértvych, jáko Bóh vozhlasív vozdvíhl jesí.

Sláva: Trójčen: Trójčeskuju vospojím písň, slávjašče beznačáľnaho Otcá, i Sýna, i Dúcha právaho, jedínstvenoje jedíno suščestvó, jéže trójčeski vospojím: svját, svját, svját jesí trójce.

I nýňi: Bohoródičen: Jáko jedínaho ot Trójcy ťá Christé slávim, jáko ot Ďívy voplóščsja, kromí preložénija čelovíčeski vsjá preterpíl jesí, ne otstúpľ jestestvá otéčeska Isúse, ášče i sojedinílsja jesí nám.

Irmos: Súščym v peščí otrokóm tvojím Spáse, ne prikosnúsja, nižé stuží óhň. Tohdá trijé, jáko jedíňimi ustý pojáchu, i blahoslovľáchu hlahóľušče: blahoslovén Bóh otéc nášych.

Písň 8

Irmos: Nebesá nebés, i vodá jáže prevýše nebés, blahoslovíte, pójte Hóspoda, i prevoznosíte jehó vo víki.

Tvoréc i soderžíteľ vsích, za milosérdije vo Vithániju prijíde,vozdvíhnuti Lázarja.

Četverodnévnyj smerďá, i povójmi obvjázan, izminísja dychánijem bezdychánnyj, vozhlasívšu tí Hóspodi.

Judéjstiji ľúdije, jáko víďiša uméršaho, tvojím hlásom vostávša Christé, raspycháchusja.

Omračénniji o svíťi judéje, čtó ne vírujete Lázarevu vostániju, Christóvu načinániju?

Da rádujetsja Sijón, i da pojét žiznodávca, voskresívšaho slóvom ot hróba Lázarja.

Vóji nebésniji, i ród zemných vospíša ťájehdá Spáse mój Lázarja vozdvíhl jesí.

Sláva: So Otcém i Sýnom Dúcha slavoslóvľu i pojá nemólčno vzyváju: trisvjatýj sláva tebí.

I nýňi: Bohoródičen: Tebé blahoslovľú i poklaňájusja róždšemusja iz Ďívy, ne razlúčšusja svjatýja slávy tvojejá.

Irmos: Nebesá nebés, i vodá jáže prevýše nebés, blahoslovíte, pójte Hóspoda, i prevoznosíte jehó vo víki.

Písň 9

Irmos: Sotvorí deržávu mýšceju svojéju: nizloží bo siľnyja so prestól, i voznesé smirénnyja Bóh Izráilev. V níchže posití nás vostók s vysotý, i naprávil ný jésť na púť míra.

Da pojét čúdo Vithánija s námi:  v néj bo proslezívsja Sozdáteľ, zakónom jestestvá plóti, Lázarja voskrešája, i Márthiny slézy próčeje, i pláč Marijín v rádosť prelahája, mertvecá vozdvíhl jesť.

Uvirjája Slóve, voskresénije tvojé, prizvál jesí Lázarja iz hróba, i vozdvíhl jesí jáko Bóh, da pokážeši ľúdem Bóha že i čelovíka vkúpi voístinňi súšča, i vozdvíhša chrám ťilesé tvojehó.

Strjásl jesí vratá i verejí žeľíznyja, ustrašíl jesí ád hlásom tvojím, užasésja že ním i smérť ábije, jáko víďiša Lázarja Spáse, súšča v ních úznika, oduševlénna hlásom i voskrésša.

Užasóšasja vsí, jáko víďiša ťá Spáse, slezjášča, Lázarja umérša, i hlahólachu naródy: Víźď, káko jehó ľubľáše. Ábije úbo vozhlasíl jesí jehó, i vostáv bezdychánnyj, otloží tľínije poveľínijem tvojím.

Potrjasóšasja vratá, sokrušíšasja verejí, razrišíšasja úzy mértvaho hlásom síly Christóvy, i ád hórko vozdycháše rydája, i svojím vopijáše: Uvý mňí, kíj i otkúdu hlás oživľájaj mértvyja?

Vostáni otsjúdu poslušáv hlása, drúh bo tvój vón prihlašájet ťá: Séj jésť préžde voskresívyj mértvyja. Ilijá úbo vozdvíže mértva, i Jeliséj kúpno: No Séj óňimi i hlahóľaj i ďíjstvujaj.

Pojém tvojú Slóve nepobidímuju kríposť: Kosťmí bo i žílami umérša vozdvíhl jesí slóvom tvojím, jáko vsích sozdáteeľ, i sehó voskresíl jesí, Spáse, ot preispódnych, jákože vdóvyja sýna súšča na odrí.

Sláva: Trójce vsesvjatája, Óte beznačáľnyj Bóže, sobeznačáľnyj Sýne i božéstvennyj Slóve, uťišíteľu blahíj, Dúše vsjatýj Bóžij: Jedínyj i trisolnéčnyj svíte, sojestéstvennoje suščestvó, jedíne Bóže i Hóspodi, uščédri mír.

I nýňi: Bohoródičen: Vsjá sotvorívyj v premúdrosti Isúse, i vo vsehó mjá obolkíjsja iz Ďívy, i vés prebyvájaj prísno vo ňídrich Otcá: Svjatýj Dúch tvój Christé, na stádo tvojé nizposláv jáko Bóh, osiní nás.

Vmísto Dostójno: 

Irmos: Sotvorí deržávu mýšceju svojéju: nizloží bo siľnyja so prestól, i voznesé smirénnyja Bóh Izráilev. V níchže posití nás vostók s vysotý, i naprávil ný jésť na púť míra.

V subbotu 

svjataho i právednaho Lázarja, utreňa

Po 1. stichoslóviji., sidálen.

Hl. 1. Pod. Kámeni zapečátanu: Uščédriv Márthiny i Marijíny slézy, otváliti kámeň ot hróba poveľíl jesí Christé Bóže, voskresíl jesí vozhlasív mértvaho, míra žiznodávče, sobóju uvirjája voskresénije. Sláva síľi tvojéj Spáse: Sláva vlásti tvojéj: sláva slóvom vsjá sostávivšemu.

Sláva i nýňi: Tójže:
Stichoslóvim neporóčny: Blahoslovén jesí, Hóspodi, naučí mjá opravdánijem tvojím.

Anhelskij sobór udivísja, zrjá tebé v mértvych vminívšasja, smértnuju že, Spáse, kríposť razorívša, i so sobóju Adáma vozdvíhša, i ot áda vsjá svobódša.

Počtó mýra s mílostivnými slezámi, o učenícy rastvorjájete? Blistájajsja vo hróbi ánhel, Myronósicam viščáše: vídite vý hrób i urazumíjte: Spás bo voskresé ot hróba.

Ziló ráno, Myronósicy tečáchu ko hróbu tvojemú, rydájuščyja, no predstá k ním Ánhel i rečé: Rydánija vrémja prestá, ne pláčite, voskresénije že Apóstolom rcýte.

Myronósicy žený s mýry prišédšyja ko hróbu tvojemú, Spáse, rydáchu, Ánhel že k ním rečé hlahóľa: Čtó s mértvymi živáho pomyšľájete? Jáko Bóh bo voskresé ot hróba.

Sláva: Poklonímsja Otcú, i jehó Sýnovi, i svjatómu Dúchu, svjaťíj Trójci vo jedíňim suščeství, so Serafímy zovúšče: svját, svját, svját jesí, Hóspodi.

I nýňi: Žiznodávca roždši, hrichá Ďívo Adáma izbávila jesí, rádosť že Jévi v pečáľi mistó podalá jesí: pádšyja že ot žizni, k séj naprávi, iz tebé voplotívyjsja Bóh i čelovík.

Allilúja, Allilúja, Allilúja, sláva tebí Bóže 3x
Jektenija málaja vozhlas: Ty bo jesí Cár míra, Christé Bóže náš, i tebí slávu vozsylájem, so beznačaľnym tvojím Otcém, i s presvjatým i blahím i životvorjaščim tvojím Dúchom, nýňi i prísno i vo víki vikóv 

Ľ.: Amíň.

Sidálen

Hl. 5.Pod. Sobeznačáľnoje slóvo: Istóčnik premúdrosti i predvíďinija, vo Vithániju prišéd, s Márthou súščych voprošál jesí: Hďí položíste, rék, drúha, Lázarja? Jehóže rádi proslezív Blahoutróbne, četverodnévna mértva voskresíl jesí hlásom tvojím čelovikoľúbče i ščédryj, jáko žiznodávec i Hóspoď.

Sláva i nýňi: tójže:
Táže hlahólem: Voskresénije Christóvo

Psalóm 50

Jevánhelije ne čtém, tókmo v chrámi svjatáho Lázarja.

Kánon hl.8

Písň 1

Irmos: Pojím Hospodévi provédšemu ľúdi svojá skvozí černojé móre, jáko jedín slávno proslávisja.

Lázarja uméršaho, mánijem božéstvennym voskresíl jesí, jáko Sozdáteľ sýj, i životá sokróvišče čelovikoľúbče.

Slóvom četverodnévnaho Lázarja vozhlasíl jesí bezsmértne, temnoobráznoje ádovo razrušív krípostiju cárstvo.

Vsím prebožéstvennaho poznánije božestvá pokazál jesí, iz mértvych vozstáviv četverodnévnaho Lázarja, Vladýko.

Dnés Vithánija predvozviščájet voskresénije Christá žiznodávca,vostánijem Lázarevym likovstvújušči.

Inyj hl.8 Irmos: Vódu prošéd jáko súšu, i jehýpetskaho zlá izbižáv, izráilťanin vopijáše: Izbáviteľu i Bóhu nášemu pojím.

Préžde ot nesúščych  privéd vsjáčeskuju tvár, i vídyj serdéčnaja sokróvišča predhlahóleši jáko Vladýka učenikóm Lázarevo uspénije.

Čelovíka jestestvóm osuščestvovávajsja Christé ot Ďívy, Lázarevo tý pohrebénije navýknuti voprošál jesí jáko čelovík, ne nevídyj jáko Bóh, iďíže ležáše.

Sláva: Uvirjája Slóve tvojé voskresénije, voístinnu jáko ot sná, ľubímaho voskresíl jesí užé smerďášča, četverodnévna mertvecá ot hróba.

I nýňi: Bohoródičen: Číny ťá ánhel i čelovík, beznevístnaja Máti, chváľat neprestánno: sozdáteľa bo sích jákože mladénca, vo objátijich tvojích nosíla jesí.

Irmos: Pojím Hospodévi provédšemu ľúdi svojá skvozí černojé móre, jáko jedín slávno proslávisja.

Písň 3.

Irmos: Tý jesí utverždénije pritekájuščich k tebí, Hóspodi, tý jesí svít omračénnych, i pojét ťá dúch mój.

Dvá predlahája ďíjstva tvojá, pokazál jesí suščéstv Spáse, suhúbstvo: Bóh bo jesí i čelovík.

Bézdna sýj rázuma, tý voprošáješi: Hďí položísja mértvyj? Choťá voskresíti životodávče ležáščaho.

Místa prechoďáj jáko býv čelovík, javílsja jesí opísan, ispolňájaj vsjáčeskaja, jáko Bóh neopísannyj.

Lázarja vozdvíhl jesí božéstvennym Christé hlahólom: I mené mnóhimi prehrišéňmi umérša vozstávi, moľúsja.

Inyj Irmos: Nebésnaho krúha verchotvórče Hóspodi, i cérkve Ziždíteľu, tý mené utverdí v ľubví tvojéj, želánij kráju, vírnych utverždénije, jedíne čelovikoľúbče.

Predstáv tý hróbu čudotvórče Hóspodi, vo Vithániji nad Lázarem proslezílsja jesí, zakónom jestestvá, plóť tvojú uvirjája, Isúse Bóže mój, júže vosprijál jesí.

Marijín pláč tý ábije utolíl jesí Spáse, i Márthi pokazúja samovlástnoje. Tý bo voskresénije, tý i živót, jákože rékl jesí: Ístinna bo jesí, i vsích Hóspoď.

Sláva: Obvítaho ukrójmi ľubímaho Lázarja Hóspodi, ot áda témnaho ischítil jesí tý, slóvom tvojím vsemóščnym, smérti razvérh zaklépy že i cárstvija.

I nýňi: Vselílsja jesí v Ďívu plótski Hóspodi, javílsja jesí čelovíkom, jákože ľiť bí víďínu tebí býti: Júže i pokazál jesí jáko ístinnuju Bohoródicu, i vírnych pomóščnicu, jedíne čelovikoľúbče.

Irmos: Nebésnaho krúha verchotvórče Hóspodi, i cérkve Ziždíteľu, tý mené utverdí v ľubví tvojéj, želánij kráju, vírnych utverždénije, jedíne čelovikoľúbče.

Sidálen, hl. 4. Pod. Udivísja Jósif: Vkúpi predstásťi Christú Lázarevi  setrí, i slezjášče hórci, i pláčušče jehó, ríša jemú: Hóspodi, úmre Lázar. Ón že jáko Bóh ne nevídyj pohrebánija, voprošáše jáko čelovík: Hďí položíste jehó? I pristupív ko hróbu, vozhlašáše četverodnévnaho Lázarja. Ón že ábije vostá, i poklaňášesja voskresívšemu.

Sláva i nýňi: hl.8. Pod. Premúdrosti: Provídyj vsjáčeskaja jáko Tvoréc vo Vithániji prorékl jesí učenikóm tvojím: Drúh náš Lázar uspé dnés. I vídyj voprosil jesí, rékl: Hďí položíste jehó? I Otcú pomolílsja jesí, proslezívsja jáko čelovík: Ťímže i vozhlasív, jehóže ľubíl jesí, ot áda vozstávil jesí Hóspodi  četverodnévnaho Lázarja. Sehó rádi vopijém tebí: Prijmí Christé Bóže, derzájučich prinosíti chvalénije tebí, i spodóbi vsích slávy tvojejá..

Písň 4

Irmos: Uslýšach Hóspodi, smotrénija tvojehó tájinstvo, razumích ďilá tvojá, i proslávich tvojé božestvó.

Ne posóbnika trébujaj, no smotrénija soveršajaj neizrečénnoje, moľásja vozstávil jesí mértva, četverodnévnaho vsesíľne.

Otcú soprisnosúščnoje Slóvo, i Bóh préžde zrímyj, nýňí jáko čelovík mólitsja, molítvy vsích prijémľaj.

Hlás tvój razruší Spáse smértnuju vsju sílu, osnovánija že ádova božéstvennnoju tvojéju síloju pokolebášasja.

Bohoródičen: Ďívu vospojím, jáko po roždeství Ďívu prebývšuju, i róždšuju Christá Bóha, ot prélesti mír izbávľšaho.

Inyj Irmos: Tý mojá kríposť Hóspodi, tý mojá i síla, tý mój Bóh, tý mojé rádovanije, ne ostávľ ňídra Ótča, i nášu niščetú positív, ťim s prorókom Avvakúmom zovú tisíľi tvojéj sláva, Čelovikoľubče.

Tý jáko pástyr ischitíl jesí Christé čelovíka, rastľívše užé četverodnévna, Ziždíteľu, ot vólka ľútaho voístinnu i vsejádca: jáko vsesílen že i Hóspoď, sím projávľaja vsemírnuju slávu, tvojehó nýňi tridnévnaho vostánija.

Ťá žízň víďašče súščiji s Márthoju Christé, vopijáchu: Ášče bý býl jesí zďí Hóspodi, prosviščénije vsích i žízň, otňúd ne bý úmerl, mértv ne javílsja bý Lázar. Žízň že umésršych, tý čelovikoľúbče sýj, v rádosť pláč ích prelaháješi.

Sláva: Ťá istóčnika bojátsja Hóspodi bézdny, tebí rabótajut vódy vsjáčeskija: tebé trepéščut Christé verejí ádovy, i zaklépy deržávoju tvojéju razrušájutsja, Lázarju voskrésšu iz mértvych hlásom tvojím, vsesíľne Spáse Čelovikoľúbče.

Bohoródičen: Tý vírnym pochvalá jesí Beznevístnaja, tý predstáteľstvo, tý i pribížišče christijánom, sťiná i pristánišče: K Sýnu bo tvojemú molénija prinósiši Vseneporóčnaja, i spasáješi ot bíd, víroju i ľubóviju Bohoródicu čístuju ťá vidúščyja.

Irmos: Tý mojá kríposť Hóspodi, tý mojá i síla, tý mój Bóh, tý mojé rádovanije, ne ostávľ ňídra Ótča, i nášu niščetú positív, ťim s prorókom Avvakúmom zovú ti síľi tvojéj sláva, Čelovikoľubče.

Písň 5

Irmos: Vskúju mjá otrínul  jesí, ot licá tvojehó svíte nezachodímyj, i pokrýla mjá jésť čuždája ťmá okajánnaho? No obratí mjá, i ko svítu zápovidej tvojích putí mojá naprávi, moľúsja.

Predstáv Lázarevu hróbu čelovikoľúbče, sehó prizvál jesí, i žízň podál jesí: Jáko žízň séj bezsmértnaja čelovíkom vsím, jáko Bóh víduščeje proobrazúja jávi voskresénije.

Svjázan noháma Lázar choždáše, čúdo v čudesích: Ibo bólij javísja vozbraňájuščaho ukripľájaj Christós: Jehóže slóvu vsjá raboľípno slúžat, jáko Bóhu i Vladýci rabótajušča.

Mértva smerďášča Lázarja vozdvíhnuvyj Christé četverodnévna, vozstávi mjá nýňi umérša hrichí mojími, i položéna v róvi, i témňij síni smértňij, i jáko blahoutróben izbávi i spasí mjá.

Inyj Irmos: Otcú slávu podajá, jáko ne Bohoprotívnyj býl jesí, predstojáščij uvirjájaj národ Dolhoterpilíve, i blahodarénije tvojemú Otcú prinosjá, poveľínijem vozdvizáješi Lázarja.

O hlása Bohoviščánnaho, i božéstvennyja síly, Spáse, deržávy tvojejá! Jéjuže ádova vratá vsejádnyja smérti sokrušíl jesí: No ischití mjá ot strastéj mojích, jákože préžde četverodnévna tvojehó drúha Lázarja.

Sláva: Molítvami Lázarja Márthy že i Maríji, nás spodóbi zrítelej býti krestá i strastéj tvojích Hóspodi, i svtonósicy dnéj i carícy voskresénija tvojehó Čelovikoľúbče.

I nýňi: Bohoródičen: Máterneje derznovénije k Sýnu tvojemú imúšči Prečístaja, sródnaho promyšlénija o nás ne prézri, mólimsja, jáko ťá jedínu christijáne ko Vladýci  umilostivlénije blahoprijátnoje predlahájem.

Irmos: Vskúju mjá otrínul  jesí, ot licá tvojehó svíte nezachodímyj, i pokrýla mjá jésť čuždája ťmá okajánnaho? No obratí mjá, i ko svítu zápovidej tvojích putí mojá naprávi, moľúsja.

Otséľi načinájetsja četveropísnec

Písň 6.

Irmos: Jónu v kíťi Hóspodi jedínaho vselíl jesí: mené že svjázannaho  mréžami vrážijimi jáko ot tlí ónaho, spasí.

Ľubóv tebé vo Vithániju Hóspodi otvedé k Lázarju, i sehó užé smerďášča voskresíl jesí jáko Bóh, i ot úz ádovych spásl jesí.

Mártha úbo otčájašesja Lázarja, jáko víďi četverodnévna, Christós že istľívšaho voskresí jáko Bóh, i k žízni prestávi hlahólom.

Inyj Irmos: Očísti mjá Spáse, mnóha bo bezzakónija mojá, i iz hlubiný zól vozvedí, moľúsja: k tebí bo vozopích, i uslýši mjá, Bóže spasénija mojehó.

Bóh sýj ístinnyj, Lázarevo vídal jesí uspénije, i sijé učenikóm tvojím provozvistíl jesí, uvirjája Vladýko, božestvá svojehó neopreďíľnoje ďijstvo.

Plótiju opísam sýj neopísanyj, vo Vithániju prišéd, jáko čelovík Vladýko, slezíši nad Lázarem, jáko Bóh že choťá voskrešáješi četverodnévnaho.

Irmos: Očísti mjá Spáse, mnóha bo bezzakónija mojá, i iz hlubiný zól vozvedí, moľúsja: k tebí bo vozopích, i uslýši mjá, Bóže spasénija mojehó.

Kondák hl. 2. Pod. Výšnych iščá: Vsích rádosť Christós, Ístina, svít, živót, i míra voskresénije, súščym na zemlí javísja svojéju bláhostiju, i býsť óbraz voskresénija, vsím podajá božéstvennoje ostavlénije.

Ikos: Učenikóm Sozdáteľ vsích predviščá, hlahóľa: Brátija i znajémiji, náš drúh úspe, sími predhlahóľa i učá, jáko vsjá vísi jáko Sozdáteľ vsích. Ídem úbo, i uvídim stránnoje pohrebénjije, i rydánije Marijíno, i Lázarev hrób úzrim: Támo bo choščú čudoďíjstvovati, soveršája krestá prednačinánije, i vsím podajá božéstvennoje ostavlénije.

Písň 7

Irmos: Ótrocy jevréjstiji v peščí, popráša plámeň derznovénno, i na rósu óhň preložíša, vopijúšče: Blahoslovén jesí, Hóspodi Bóže, vo víki.

Proslezívsja jáko čelovík, Ščédre, vokresíl jesí jáko Bóh súščaho vo hróbi, i razríšsja ot áda Lázar vzyváše: Blahoslovén jesí Hóspodi Bóže vo víki.

Izýde povójmi obvjázan, própasti áda že i tmý ubích Vladýčnym slóvom, Lázar vzyvája: blahoslovén jesí Hóspodi Bóže vo víki.

Inyj Irmos: Ot Judéji došédše ótrocy, vo Vavilóňi inohdá, víroju Trójčeskoju, plámeň péščnyj popráša, pojúšče: otcév Bóže blahoslovén jesí.

Životá sokróvišče, mértvaho jáko ot sná, Spáse, vozdvíhl jesí, i slóvom ádovu utróbu rastorhnúv, voskresíl jesí pojúšča: Otéc nášych Bóže blahoslovén jesí.

Mertvecá smerďášča, svjázana povójmi, Vladýko, vozdvíhnul jesí, i mené svjázanaho plenícami prehrišénij vozstávi pojúšča: Otéc nášych Bóže blahslovén jesí.

Irmos: Ot Judéji došédše ótrocy, vo Vavilóňi inohdá, víroju Trójčeskoju, plámeň péščnyj popráša, pojúšče: otcév Bóže blahoslovén jesí.

Písň 8

Irmos: Musikíjskym orhánom sohlasújuščym, i ľúdem bezčíslennym poklaňájuščymsja óbrazu v Deíri, trí ótrocy ne povinúvšesja, Hóspoda vospiváchu, i slavoslóvjachu vo vsjá víki.

Jáko pástyr áhnca vzyskál jesí, ot vólka ľútaho hubíteľa voschítiv, rastľívša obnovíl jesí, pojúšča tebí: Pójte i prevoznosíte vo vsjá víki.

Jáko čelovík hróba vzyskál jesí, mértvaho jáko Soďíteľ voskresíl jesí, poveľínijem tvojím Vladýčnym: Jehóže ád užasésja, vopijúšča tebí: Pójte i prevoznosíte vo vsjá víki.

Inyj Irmos: Carjá nebésnaho, jehóže pojút vóji ánheľstiji, chvalíte i prevoznosíte vo vsjá víki.

Voprošáješi úbo jáko čelovík, jáko Bóh že voskrešáješi slóvom četverodnévnaho. Ťím ťá pojém i prevoznósim vo vsjá víki.

Tebí blahorazúmno Vladýko, jákože dólžnoje Maríja prinošájet mýro, vospivájušči vo vsjá víki.

Prizyváješi úbo jáko čelovík Otcá, jáko Bóh že Lázarja vozdvizáješi. Ťímže ťá pojém Christé vo víki.

Irmos: Carjá nebésnaho, jehóže pojút vóji ánheľstiji, chvalíte i prevoznosíte vo vsjá víki.

Čestňíjšuju ne pojém

Písň 9

Irmos: Čístuju slávno počtím, ľúdije Bohoródicu, óhň božestvá prijímšuju vo črévi neopáľno, písňmi veličájem.

Ľúdije víďivše choďášča mertvecá četverodnévna, udivívšesja čudesí, vopijáchu Izbáviteľu, Bóha ťá v písnech veličájušče.

Preduvirjája slávnoje vostánije tvojé, o Spáse mój, mértva četverodnévna, iz áda svoboždáješi Lázarja, písňmi ťá veličájušča.

Inyj Irmos: Voístinnu Bohoródicu ťá ispovídujem spasénniji tobóju Ďívo Čístaja, s bezplótnymi líki ťá veličájušče.

Počitája tvojehó Otcá, i pokazúja, jáko ne Bohoprotíven jesí, molítvu ďíješi Christé, samovlástno vozdvíh četverodnévnaho.

Iz hróba četverodnévnaho Lázarja vozdvizáješi, tridnévnaho Christé tvojehó vostánija, vseístinnaho vsím pokazúja sviďíteľa.

Chódiši i slezíši, viščáješi že Spáse mój, čelovíčeskoje pokazúja tvojé ďíjstvo: božéstvennoje že javľája, vozdvizáješi Lázarja.

Soďíjal jesí neizrečénno, Vladýko Spáse mój, po obojú dvojú tvojejú jestestvú, samovlástnoju vóleju spasénije mojé.

Irmos: Voístinnu Bohoródicu ťá ispovídujem spasénniji tobóju Ďívo Čístaja, s bezplótnymi líki ťá veličájušče.

Svját Hóspoď Bóh náš 3x

Eksapostolárij samohlásen:

Slóvom tvojím, Slóve Bóžij, Lázar nýňi vozskáčet k žitijú páki poték, i s vítvmi ľúdije ťá, Deržávne, počitájut, jáko v konéc pohúbiši ád smértiju tvojéju.

Sláva i nýňi: Lázarem ťá Christós užé razrušájet smérte, i hďí tvojá áde pobída? Vithániji pláč nýňi na tebé prestavľájetsja. Vsí vítvy pobídy Tomú prinesém.

Stichiry na chvalítech 8

Hl.1: Voskresénije i žízň čelovíkom sýj Christé, * hróbu Lázarevu predstál jesí, * uvirjajá nám dvá suščestvá tvojá, Dolhoterpilíve, * jáko Bóh i čelovík ot čístyja Ďívy prišél jesí. * Jákože bo čelovík voprošál jesí: * Hďí pohrebésja? * I jákože Bóh voskresíl jesí * živonósnym manovénijem četverodnévnaho.

Lázarja umérša četverodnévnaho * voskresíl jesí iz áda Christé, * préžde tvojejá smérti, * potrjás smértnuju deržávu, * i jedíňim ľubímym, * vsích čelovík provozviščájaj iz tlí svoboždénije. * Ťímže poklaňájuščesja tvojéj vsesíľňij vlásti vopijém: * Blahoslovén jesí Spáse, pomíluj nás.

Mártha i Maríja Spásu hlahólasťi: * Ášče bý zďí býl jesí Hóspodi, * ne bý úmerl Lázar: * Christos že voskresénije usópšych, * sehó užé četverodnévnaho iz mértvych voskresí: * Prijdíte vsí vírniji, * semú poklonímsja hrjadúščemu vo slávi, * spastí dúšy náša.

Božestvá tvojehó Christé, * podavája učenikóm tvojím óbraz, * v naróďích smirjál jesí sebé, utaítisja choťá. * Ťímže apóstolom jáko provídec Bóh, * Lázarevu smérť predrékl jesí. * Vo Vithániji že prisútstvujaj ľúdem, * drúha tvojehó hróba ne nevídyj, * uvíďiti voprošál jesí jáko čelovík. * No tobóju četverodnéven voskresýj, * božéstvennuju tvojú deržávu javí: * Vsesíľne Hóspodi sláva tebí.

Hl.4. Četverodnévna vozdvíh jesí * drúha tvojehó Christé, * i Márthino i Maríjino rydánije utolíl jesí: * Pokazúja vsím, * jáko tý jesí vsjá soveršájaj božéstvennoju síloju, * samovlástnym choťínijem. * Jemúže Cheruvímy vopijút neprestánno: * Osánna vo výšnych, * blahoslovén jesí nad vsími Bóže, * sláva tebí.

Mártha Maríji vopijáše: * Učíteľ predstojít, i hlašájet ťá, pristupí. * Oná že skóro prišédši, * iďíže bí stojá Hóspoď, * i víďivši vozopí, * pádši poklonísja, * prečísťiji nózi tvojí oblobyzájušči, hlahólaše: * Hóspodi, ášče bý jesí zďí býl, * ne bý úbo úmerl brát náš.

Stích: Voskresní Hóspo di Bóže mój, da voznesétsja ruká tvojá, ne budi ubóhich tvojích do koncá.

Hl.8. Lázarja umérša vo Vithániji, * vozdvíhl jesí četverodnévna: * Tókmo bo predstál jesí hróbu, * hlás živót uméršemu býsť, * i vozdochnúv ád otriší stráchom. * Vélije čúdo, mnohomílostive Hóspodi, sláva tebí.

Stích: Ispovímsja tebí Hóspodi vsím sérdcem mojím, povím svjá čudesá tvojá.
Jákože rékl jesí Hóspodi Márthi: * Áz jésm voskresénije, * ďílom slóvo ispólnil jesí, * iz áda vozzváv Lázarja: * I mené čelovikoľúbče mértva strasťmí, * jáko sostradátelen voskresí, * moľúsja.

Sláva: hl.2: Vélije i preslávnoje čúdo soveršísja dnés, * jáko mertvecá četverodnévnaho, * iz hróba Christós vozhlasív vozdvíže, * i drúha prizvá: * slavoslóvim jehó jáko preslávna, * da molítvami právednaho Lázarja spasét dúšy náša.

I nýňi: Preblahoslovénna jesí, Bohoródice Ďívo: * voplóščimbosja iz tebé, * ád pľinísja, Adám vozzvásja, * kľátva potrebísja, Jéva svobodísja, * smérť umertvísja, i mý ožíchom; * ťím pojúšče vozopijém: * Blahoslovén Christós Bóh náš, * izvólivyj táko, sláva tebí.

Slavoslóvije velíke

otpust

